
«Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» և «Զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը, ինչպես նաև քաղաքացու կամ զինծառայողի առողջական վիճակին հակացուցված զինվորական ծառայության պայմանները սահմանելու մասին» ՀՀ կառավարության որոշումների նախագծեր առնչությամբ շահագրգիռ մարմինների կողմից արված առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	ՀՀ արդարադատության նախարարություն
	«Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծ. 

Նախագծի հավելված 3-ի 4-րդ, 5-րդ և 6-րդ կետով նախատեսված դրույթների կապակցությամբ  անհրաժեշտ է հաշվի առնել Հայաստանի Հանրապետության Սահմանադրության 6-րդ հոդվածի 2-րդ մասի պահանջները, մասնավորապես՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական  նորմատիվ  իրավական  ակտեր: Լիազորող նորմերը պետք է համապատասխանեն  իրավական որոշակիության սկզբունքին: Այդ առումով եթե առանձին օրենքներով ՀՀ առողջապահության նախարարին նման  իրավական ակտեր ընդունելու լիազորություն վերապահված է, ապա նախագծում պետք է հղում արվի այդ օրենքներին: Եթե նշված օրենքներում հրաման ընդունելու լիազորությունը բացակայում է ապա համապատասխան դրույթները պետք է նախատեսվեն հիշյալ նախագծում:
«Զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը, ինչպես նաև քաղաքացու կամ զինծառայողի առողջական վիճակին հակացուցված զինվորական ծառայության պայմանները սահմանելու մասին» ՀՀ կառավարության որոշման նախագիծ.

Նախագծի հավելված 1-ում նախատեսված «Ծանոթությունը» անհրաժեշտ է նախատեսել առանձին կետով՝ հաշվի առնելով «Նորմատիվ իրավական ակտերի մասին» Հայաստանի Հանրապետության օրենքի 21-րդ հոդվածի  1-ին մասի պահանջները:
	Ընդունվել է, 4-րդ, 5-րդ և 6-րդ կետերը խմբագրվել են:
Ընդունվել է:

	2.
	ՀՀ առողջապահության նախարարություն
	«Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծ. 

1. Նախագծի Հավելված N 2-ով սահմանված են նախազորակոչային և զորակոչային տարիքի քաղաքացիների բժշկական հետազոտությունները, սակայն նախագծում հստակ չի նշվում, թե 14 տարեկանից սկսած նշյալ տարիքային խմբերի քաղաքացիները ինչ հաճախանակությամբ են անցնում սահմանված հետազոտությունները: 
2. Հաշվի առնելով 1-ին կետը, առաջարկվում է հստակեցնել և, ըստ անհրաժեշտության, խմբագրել Նախագծի Հավելված N 1-ի 22-րդ կետը:

3. Առաջարկվում է խմբագրել Նախագծի Հավելված N 2-ի «V. Նախազորակոչային և զորակոչային տարիքի քաղաքացիների բժշկական հետազոտություն և բուժում իրականացնող բժշկական հաստատություններ» բաժինը` նշելով բժշկական հաստատությունների ճշգրիտ անվանումները և նույն բաժնում ներառել ՀՀ Արարատի մարզի «Արտաշատի բժշկական կետրոն» փակ բաժնետիրական ընկերությունը և ՀՀ Արմավիրի մարզի «Զարիշատ (Արամ) Մարտինի Մկրտչյանի անվան Արմավիրի բժշկական կենտրոն» փակ բաժնետիրական ընկերությունը (բժշկական հաստատությունների մասով խմբագրված ցանկը կցվում է):

4. Նախագծի Հավելված N 1-ի 29-րդ կետի 3) ենթակետի կապակցությամբ հայտնում եմ, որ ՀՀ ԱՆ կանոնադրությամբ և այլ իրավական ակտերով Հայաստանի Հանրապետության առողջապահության նախարարի գրավոր թույլտվություն չի նախատեսվում:

5. Նախագծի Հավելված N 1-ի 19-րդ կետի հետ կապված առաջարկվում է Նույն Նախագծում առանձին հավելվածում սահմանել կենտրոնական բժշկական հանձնաժողովի օրինակելի կազմը` նախատեսելով 2 ներկայացուցիչ ՀՀ առողջապահության նախարարությունից, ինչպես նաև կենտրոնական բժշկական հանձնաժողովի յուրաքանչյուր անդամի լիազորությունների շրջանակը:

6. Նախագծի Հավելված N 1-ի 36-րդ կետն առաջարկվում է հստակեցնել` նշելով չափանիշներ, որոնցով որոշվում է ուղեգրումը հետազոտման, հաշվի առնելով հետազոտությունների իրարամերժ արդյունքները:

7. Նախագծի Հավելված N 1-ի 38-րդ կետում առաջարկվում է հստակեցնել, թե որոնք են «համապատասխան առողջապահական մարմինները»: 

8. Նախագծի Հավելված N 1-ի 41-րդ կետն առաջարկվում է շարադրել հետևյալ բովանդակությամբ. «41. Առանձին դեպքերում, ախտորոշումը ճշտելու նպատակով կամ հետազոտական փաստաթղթերի միջև հակասությունների դեպքում, ԿԲՀ-ն կարող է զորակոչիկին ռազմաբժշկական կամ քաղաքացիական բժշկական հաստատություն լրացուցիչ, ստուգիչ կամ հսկողական հետազոտության ուղեգրելու վերաբերյալ տալ եզրակացություն (համաձայն ձև N 5) հետազոտությունը պահանջող ԿԲՀ-ի բժիշկ-մասնագետի գրավոր հիմնավորման պարտադիր առկայության դեպքում: Լրացուցիչ, ստուգիչ կամ հսկողական հետազոտության ուղեգրումն իրականացվում է համապատասխան տարածքային զինվորական կոմիսարի, իսկ «Դժվարամատչելի ախտորոշիչ հետազոտություններ» ծրագրով ՀՀ առողջապահության նախարարության կողմից: Հետազոտությունից հետո կազմվում է առողջական վիճակի հետազոտման ակտ: Քաղաքացու առողջական վիճակի փորձաքննության արդյունքում ԿԲՀ-ի կողմից կայացվում է եզրակացություն (համաձայն ձև N 6): Եզրակացության կայացման օրվանից հետո ոչ ուշ, քան 10 աշխատանքային օրվա ընթացքում, քաղաքացու առողջական վիճակի վերաբերյալ եզրակացությունը ԿԲՀ-ի նախագահի կողմից ներկայացվում է Հայաստանի Հանրապետության պաշտպանության նախարարին»: 

9.  Նախագծի Հավելված N 1-ի 42-րդ կետում առաջարկվում է նախատեսել դրույթ, համաձայն որի տարածքային զինվորական կոմիսարը պարտավոր է սահմանել  հսկողություն օրենքով սահմանված կարգով տարկետում ստացած, պարտադիր զինվորական ծառայության զորակոչվելուն ժամանակավորապես խանգարող, բայց բուժման ենթակա հիվանդություններ ունեցող զորակոչիկների բուժման կազմակերպման գործընթացի նկատմամբ:

10. Առաջարկվում է Նախագծի Հավելված N 1-ի Ձև N 5-ը խմբագրել` նախատեսելով «Ստուգիչ-հետազոտման անհրաժեշտության մասնագիտական հիմնավորում» բաժին (խմբագրված Ձև N 5-ը կցվում է):

11. Միաժամանակ, հաշվի առնելով ներկայացված փաթեթի ծավալը և ժամանակային սահմանափակումը, կից Ձեզ են ներկայացվում նաև Նախագծի վերաբերյալ առաջարկները, որոնք կատարվել են անմիջապես Նախագծի էլեկտրոնային տարբերակում: 

«Զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը, ինչպես նաև քաղաքացու կամ զինծառայողի առողջական վիճակին հակացուցված զինվորական ծառայության պայմանները սահմանելու մասին» ՀՀ կառավարության որոշման նախագիծ.

Նախագծի Հավելված N 1-ի Հոդված 21-ում առաջարկվում է կատարել հետևյալ լրացումները՝ մասնավորապես առաջին պարբերությունում «քրոնիկական լեյկոզները» բառակապակցությունից հետո ավելացնել «լիմֆոմաները» բառը, յոթերորդ պարբերությունում «հիպոպլաստիկ և գենետիկ անեմիաներով» բառակապակցությունից հետո ավելացնել «մակարդման գործոնների գենետիկ պակասորդով» բառակապակցությունը, ութերորդ պարբերությունում «Ձեռքբերովի թրոմբոցիտոպաթիաների» բառակապակցությունից հետո ավելացնել «և մակարդման գործոնների ձեռքբերովի պակասորդի» բառակապակցությունը: 

	Ընդունվել է հավելված N 2-ի 1-ին կետը խմբագրվել է:
Ընդունվել է 22-րդ կետը խմբագրվել է:

Ընդունվել է:

Ընդունվել է, 29-րդ կետի 3-րդ ենթակետը խմբագրվել է:
Չի ընդունվել, քանի որ «Զինվորական ծառայության և զինծառայողի կարգավիճակի մասին» ՀՀ օրենքի 19-րդ հոդվածի 4-րդ մասի համաձայն զորակոչը հայտարարելու մասին ՀՀ կառավարության որոշմամբ սահմանվում են զորակոչի կազմակերպման մարմինները, որոնցում տրվում է նաև ԿԲՀ կազմը:
Չի ընդունվել, քանի որ հնարավոր չէ սպառիչ թվարկել ուղեգրման համար անհրաժեշտ բոլոր հիմքերը, բացի այդ, այն կախված է անձի առողջական վիճակից:
Ընդունվել է, 38-րդ կետը լրամշակվել է:
Ընդունվել է, 41-րդ կետը խմբագրվել է՝ հաշվի առնելով նաև ՀՀ մարդու իրավունքների պաշտպանի առաջարկություն-ները:
Չի ընդունվել, քանի որ զինվորական կոմիսարը չունի հսկողություն իրականացնելու գործիքակազմ:

Ընդունվել է, ձև N 5-ում կատարվել է համապատասխան լրացում:
Ընդունվել է, ներկայացված տարբերակով առաջարկություն-ներն իրացվել են:

Ընդունվել է, 21-րդ կետում կատարվել են համապատասխան լրացումներ:



	3.
	ՀՀ ֆինանսների նախարարություն
	«Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծ. 

«Զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը, ինչպես նաև քաղաքացու կամ զինծառայողի առողջական վիճակին հակացուցված զինվորական ծառայության պայմանները սահմանելու մասին» ՀՀ կառավարության որոշման նախագիծ.


	 

	4.
	ՀՀ ոստիկանություն
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	5.
	ՀՀ ազգային անվտանգության ծառայություն
	Որոշումների նախագծերի վերաբերյալ դիտողություններ և առաջարկություններ չկան:
	Ընդունվել է ի գիտություն:

	6.
	«Օրենսդրության կարգավորման ազգային կենտրոն» հիմնադրամ
	«Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծ. 
«Զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը, ինչպես նաև քաղաքացու կամ զինծառայողի առողջական վիճակին հակացուցված զինվորական ծառայության պայմանները սահմանելու մասին» ՀՀ կառավարության որոշման նախագիծ
 
	

	7.
	ՀՀ մարդու իրավունքների պաշտպան
	«Քաղաքացու առողջական վիճակի հետազոտման և բժշկական փորձաքննության, հետազոտման և փորձաքննության ուղեգրման կարգերը, հետազոտում և բժշկական փորձաքննություն իրականացնող մարմինները և դրանց գործունեության կարգը, փորձաքննության եզրակացությունների ձևերը, բժշկական հետազոտությունների և բժշկական հաստատությունների ցանկերը, իրականացված ծառայությունների դիմաց փոխհատուցման կարգը հաստատելու և Հայաստանի Հանրապետության կառավարության մի շարք որոշումներ ուժը կորցրած ճանաչելու մասին» ՀՀ կառավարության որոշման նախագիծ
1. Զինվորական ծառայության և զինծառայողի կարգավիճակի մասին ՀՀ օրենքի 17-րդ հոդվածի 1-ին մասով ամրագրված է, որ քաղաքացիները զինվորական հաշվառման վերցնելու ժամանակ անցնում են առողջական վիճակի հետազոտում և բժշկական փորձաքննություն: Սակայն Նախագծով սահմանված կարգավորումների արդյունքում որոշ դեպքերում քաղաքացիներին զինվորական հաշվառման վերցնելիս առողջական վիճակի հետազոտում և բժշկական փորձաքննություն անցնելու հնարավորություն նախատեսված չէ:

Այսպես, Նախագծի 1-ին հավելվածի 1-ին կետի համաձայն՝ բժշկական հսկողության, հաշվառման, հետազոտության և փորձաքննության ենթակա են նախազորակոչային (14-18 տարեկան), զորակոչային (18-27 տարեկան, ներառյալ պարտադիր զինվորական ծառայությունից առողջական վիճակի պատճառով վաղաժամկետ զորացրված և 27 տարին չլրացած), 27 տարեկանից բարձր տարիք ունեցող` ասպիրանտուրան ավարտած և զինվորական ծառայություն չանցած, ինչպես նաև պահեստազորում հաշվառված և պահեստազորային պատրաստության շրջանակներում պարտականությունների կատարմանը ներգրավվող քաղաքացիները: Համանման կարգավորում սահմանված է նաև Նախագծի 3-րդ հավելվածի 1-ին կետում:

Իրավական ակտերի մասին ՀՀ օրենքի 16-րդ հոդվածի համաձայն՝  նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում նշված նորմի կիրառումը պայմանավորված է միայն «և» շաղկապով բաժանված պայմաններով: 

Նախագծի 1-ին հավելվածի 49-րդ կետի համաձայն՝ պահեստազորում հաշվառված զինապարտների բժշկական փորձաքննությունը տարածքային զինվորական կոմիսարի կարգադրությամբ իրականացնում են զինկոմիսարիատների բժշկական հանձնաժողովները: Այս կետի բովանդակությունից բխում է, որ փորձաքննություն անցնելու համար քաղաքացին արդեն իսկ պետք է հաշվառված լինի:

Արդյունքում, ասպիրանտուրա չավարտած առաջին անգամ զինվորական հաշվառման կանգնող քաղաքացիների բժշկական հետազոտության կարգ նախատեսված չէ: Հետևաբար, Նախագծով փորձաքննության կարգ նախատեսված չէ այն քաղաքացիների համար, ովքեր մինչև զինվորական հաշվառման կանգնելու տարիքը մեկնել են Հայաստանի Հանրապետությունից և տարբեր պատճառներով հաշվառման չեն կանգնել, սակայն 27 տարին լրանալուց հետո վերադարձել են Հայաստան, ինչպես նաև այն անձանց համար, ովքեր 27 տարեկանը լրանալուց հետո ձեռք են բերում ՀՀ քաղաքացիություն:

Ելնելով վերոգրյալից՝ առաջարկվում է Նախագծի 1-ին և 3-րդ հավելվածների
 1-ին կետերից  «՝ ասպիրանտուրան ավարտած և բառերը հանել:

2. Նախագծի 1-ին հավելվածի 6-րդ կետի երրորդ պարբերությամբ սահմանված է, որ պարտադիր զինվորական ծառայության ավարտից հետո՝ առաջին երեք ամսվա ընթացքում, զինապարտի դիմելու դեպքում նրա փորձաքննությունն իրականացվում է ԿՌԲՀ-ի կողմից Ցանկի I և III սյունակներով՝ զինվորական կոմիսարի ուղեգրով: 

Վերը նշված կարգավորումից ստացվում է, որ տվյալ դեպքերում զինապարտի փորձաքննությունն իրականացվում է ինչպես 1-ին, այնպես էլ 3-րդ սյունակներով, մինչդեռ զինապարտ քաղաքացին, կախված իր կարգավիճակից, կարող է փորձաքննվել միայն սյունակներից մեկով: Նմանատիպ ձևակերպում է պարունակում նաև նույն կետի երկրորդ պարբերությունը: 

Ելնելով վերոգրյալից՝ առաջարկում ենք Հավելվածի 8-րդ և 9-րդ կետերի օրինակով Հավելվածի 6-րդ կետի երկրորդ և երրորդ պարբերություններում «և» շաղկապը փոխարինել «կամ» շաղկապով:

3. Հավելվածի 12-րդ կետում սահմանված է, որ պետության կողմից երաշխավորված անվճար բժշկական օգնության և սպասարկման առողջապահական պետական նպատակային ամենամյա ծրագրերին համապատասխան` նախազորակոչային ու զորակոչային տարիքի արական սեռի քաղաքացիների անվճար հիվանդանոցային բուժման կամ հետազոտման համար հիմք է հանդիսանում զինվորական կոմիսարիատի կնիքով հաստատված ուղեգիրը:

Հարկ է նկատել, որ Հավելվածի 25-րդ կետի համաձայն՝ զորակոչերի միջև ընկած ժամանակահատվածում զինվորական կոմիսարի գրավոր համաձայնությամբ ուղեգիր կարող է տրամադրել նաև ամբուլատոր-պոլիկլինիկական կազմակերպությունը: Բացի այդ, Հավելվածի 12-րդ կետի՝ նման ձևակերպման պարագայում զորակոչային տարիքի անձանց մոտ անհետաձգելի վիճակների բժշկական օգնության և սպասարկման կազմակերպման անհրաժեշտության դեպքում, զորակոչային տարիքի անձինք չեն օգտվի պետության կողմից երաշխավորված անվճար բժշկական օգնություն և սպասարկում ստանալու իրավունքից:

Ելնելով վերոգրյալից՝ առաջարկում ենք Հավելվածի 12-րդ կետում «ուղեգիրը» բառից հետո լրացնել «, իսկ զորակոչերի միջև ընկած ժամանակահատվածում` նաև ամբուլատոր-պոլիկլինիկական կազմակերպության կողմից տրված ուղեգիրը և տարածքային զինվորական կոմիսարի գրավոր համաձայնությունը» բառերը: Առաջարկվում է Հավելվածի 12-րդ կետը նաև լրացնել հետևյալ բովանդակությամբ նախադասությամբ. «Անհետաձգելի վիճակների բժշկական օգնության և սպասարկման կազմակերպման անհրաժեշտության դեպքում (փաստացի տեղափոխված ու ընդունված) նախազորակոչային ու զորակոչային տարիքի արական սեռի քաղաքացիները օգտվում են պետության կողմից երաշխավորված անվճար բժշկական օգնություն և ստանալու իրավունքից՝ կատարված բժշկական օգնության և սպասարկման դիմաց հետագայում փոխհատուցում տրամադրելու միջոցով:»:

4. Հավելվածի 19-րդ և 20-րդ կետերով սահմանված են Կենտրոնական բժշկական հանձնաժողովի կազմը և գործառույթները: Պետք է նշել, որ Հավելվածով ԿԲՀ  անդամ նշանակելու պահանջներ կամ սահմանափակումներ նախատեսված չեն, որի պարագայում հնարավոր են իրավիճակներ, երբ Կենտրոնական ռազմաբժշկական հանձնաժողովի անդամը (հաստիքային) միաժամանակ նշանակվի Կենտրոնական բժշկական հանձնաժողովի անդամ (արտահաստիքային): Կարծում ենք, վերը նշվածն անթույլատրելի է, քանի որ անձի զորակոչվելու դեպքում, զինվորական ծառայության ընթացքում զինծառայողի պիտանելիության վերաբերյալ կայացված եզրակացությանը կարող է մասնակցություն ունենալ նույն անձը, ով մասնակցել է մինչև նրա զորակոչվելը  պիտանելիության վերաբերյալ կայացված եզրակացությանը:
    Բացի այդ, Հավելվածի 72-րդ կետի 3-րդ ենթակետով սահմանվում է, որ ծառայությանը չառնչվող հիվանդությունների պատճառով վաղաժամկետ զորացրման ենթակա զինծառայողների վերաբերյալ եզրակացություններ տալիս ԿՌԲՀ-ն իրավասու է ներգրավել տվյալ զինծառայողի զորակոչի համար պատասխանատու պաշտոնատար անձանց (զինվորական կոմիսարիատի բժիշկ, համապատասխան զինվորական կոմիսար, ԿԲՀ բժիշկ-մասնագետ և այլն): Հավելվածի 108-րդ կետի համաձայն՝ Առողջական վիճակի պատճառով վաղաժամկետ զորա​ցրման ենթակա, սակայն ծառայության հետ կապ չունեցող հիվանդությունների դեպքում, երբ ԿՌԲՀ-ի կարծիքով հվանդությւոնը կարող էր հայտնաբերվալ զորակոչի ընթացքում, հրավիրվում է ընդլայնված նիստ` ՀՀ զին​վորական կոմի​սարիատի ավագ բժշկի, ԿԲՀ-ի համապատասխան մասնագետի, համա​պատասխան զինվորական կոմիսարի և զինկոմիսարիատի ավագ բժշկի մասնակցությամբ: Քննարկման արդյունքների վերաբերյալ ԿՌԲՀ նախագահը զեկուցում է ՀՀ պաշտպանության նախարարին:

Ուստի առաջարկվում է Հավելվածի 19-րդ կետը լրացնել հետևյալ բովանդակությամբ նոր նախադասությամբ. ԿԲՀ հանձնաժողովի անդամ չի կարող նշանակվել Պաշտպանության նախարարության կենտրոնական ռազմաբժշկական հանձնաժողովի անդամը::

5. Հավելվածի 33-րդ կետով սահմանված է, որ քաղաքացիների զինվորական հաշվառման կամ պարտադիր զինվորական ծառայության զորակոչելու ժամանակ զինկոմիսարիատները կազմակերպում և անցկացնում են նրանց համակողմանի ուսումնասիրություն՝ առողջական և ֆիզիկական զարգացման վիճակը գնահատելու համար: Իսկ Հավելվածի 34-րդ կետով ամրագրվել է, որ առանձին դեպքերում, ՀՀ պաշտպանության նախարարի որոշմամբ, զորակոչիկի փորձաքննությունը կարող է կատարվել զինվորական կոմիսարիատ ներկայացված փաստաթղթերի հիման վրա: Միևնույն ժամանակ պետք է նշել, որ Նախագծով չի բացահայտվում, թե ներկայացված որ փաստաթղթերի հիման վրա կարող է կատարվել զորակոչիկի փորձաքննությունը:

  Մարդու իրավունքների պաշտպանին հասցեագրված մի շարք բողոքների ուսումնասիրության արդյունքում պարզվել է, որ այն դեպքերում, երբ քրեական գործի քննության ընթացքում անձն անցած է լինում դատաբժշկական կամ դատաբժշկական-ռազմաբժշկական համալիր փորձաքննություն, և դրանց արդյունքները չեն համապատասխանում զորակոչի ընթացքում անցած բժշկական հետազոտությունների և պիտանելիության վերաբերյալ ԿԲՀ-ի կողմից ընդունված եզրակացությանը, ԿԲՀ եզրակացությամբ որևէ անդրադարձ չի կատարվում փորձաքննության արդյունքներին:

Ուստի կարծում ենք, որ անձի առողջական վիճակի համակողմանի ուսումնասիրության համար անհրաժեշտ է առկայության դեպքում ուսումնասիրել նաև դատաբժշկական, ինչպես նաև դատաբժշկական-ռազմաբժշկական համալիր փորձաքննության արդյունքերը: Սակայն, Նախագծով փորձաքննությունների արդյունքները ստանալու կարգ նախատեսված չէ:

Ելնելով վերոգրյալից՝ առաջարկվում է Նախագծի 33-րդ կետը լրացնել հետևյալ բովանդակությամբ նոր նախադասությամբ. Եթե անձը ենթակա է զորակոչման և զորակոչային տարիքում քրեական գործի քննության ընթացքում անցել է դատաբժշկական կամ դատաբժշկական և ռազմաբժշկական համալիր փորձաքննություն, ապա վարույթն իրականացնող մարմինն այդ փորձաքննությունների եզրակացությունները տրամադրում է համապատասխան զինվորական կոմիսարիատ կամ ՀՀ զինվորական կոմիսարիատ::

6. Հավելվածի 36-րդ հոդածով նախատեսվել է, որ այն դեպքերում, երբ բժիշկները դժվարանում են վերջ​նա​​կա​նորեն որոշել զորակոչիկի առողջական վիճակը, բժշկական հանձնաժողովի եզրակացության հիման վրա համապատասխան տարածքային զինվորական կոմիսարը նրան հետազոտման է ուղեգրում բուժհաստատություն: Նախագծով կարգավորված չէ այն հարցը, թե ինչ եզրակացություն է ներկայացվում զորակոչիկի առողջական վիճակի վերաբերյալ, եթե ստուգիչ հետազոտությունն ավարտված չէ: Ինքնին հասկանալի է, որ առանց հետազոտությունն ավարտելու հնարավոր չէ առողջական վիճակի վերաբերյալ եզրակացություն ներկայացնել: Խնդիր առաջանում է այն դեպքում, երբ հետազոտության ավարտից հետո պարզվում է, որ բուժման կամ ժամանակավորապես ոչ պիտանի լինելու պատճառով անձն ուներ տարկետման իրավունք, ինչի պարագայում անձը զրկվում է տարկետման իրավաբանական նշանակություն ունեցող հետևանքից: 

Բացի այդ, «Զինվորական ծառայության և զինծառայողի կարգավիճակի մասին» ՀՀ օրենքով զորակոչիկի՝ առողջական վիճակի փորձաքննության արդյունքում զինվորական ծառայության պիտանելիության վերաբերյալ որոշում չկայացնելու հնարավորություն նախատեսված չէ:

Այս մասին մանրամասն անդրադարձ է կատարվել նաև «2017 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին տարեկան հաղորդման մեջ:

Ընդ որում, անհրաժեշտ է հաշվի առնել նաև այն հանգամանքը, որ պրակտիկայում քաղաքացուն զորակոչելու ժամանակ հիմք է ընդունվում դեռևս նախորդ զորակոչի ընթացքում նշանակված հետազոտության արդյունքը, և անձի փաստացի առողջական վիճակը հետազոտության չի ենթարկվում:

Ուստի առաջարկվում է Հավելվածում ամրագրել դրույթ այն մասին, որ ստուգիչ հետազոտությունը հայտարարված զորակոչի ընթացքում ավարտված չլինելու դեպքում ԿԲՀ-ն եզրակացություն է ներկայացնում առողջական վիճակի պատճառով անձին տարկետում տրամադրելու վերաբերյալ: 

7. Հավելվածի 39-րդ կետով սահմանված է, որ եթե զորակոչիկի առողջական վիճակը թույլ չի տալիս նրան զորակոչել, նա ներկայացվում է ԿԲՀ-ին՝ պիտանիության վերաբերյալ եզրակացություն տալու նպատակով: Զինկոմիսարիատի բժշկական հանձնաժողովի (նաև ԱՊ ԶԲՀ) բժիշկ-մասնագետի կողմից ԿԲՀ ներկայացնելու անհրաժեշտության վերաբերյալ նախնական եզրակացություն տրվելուց հետո զինվորական կոմիսարիատի բժիշկը (հանձնաժողովի պատասխանատու անձը) զինվորական կոմիսարին է ներկայացնում զորակոչիկի անձնական գործը՝ նշելով, թե որ մասնագիտությամբ և ինչ առողջական խնդրով պետք է փորձաքննվի զորակոչիկը ԿԲՀ-ի կողմից: 
Հավելվածի 41-րդ կետով սահմանված է, որ առանձին դեպքերում, ախտորոշումը ճշտելու նպա​տա​կով կամ հետազոտական փաստաթղթերի միջև հակասությունների դեպքում, ԿԲՀ-ն կարող է զորակոչիկին ռազմաբժշկական կամ քաղաքացիական բժշկական հաստատություն լրացուցիչ, ստուգիչ կամ հսկողական հետազոտության ուղեգրելու վերաբերյալ տալ եզրակացություն:

Այս երկու կետերը համակարգային կապի մեջ ուսումնասիրության արդյունքում պարզվում է, որ՝
1) զորակոչիկը չի կարող փորձաքննվել ԿԲՀ-ի կողմից, եթե զինկոմիսարիատի բժշկական հանձնաժողովի (նաև ԱՊ ԶԲՀ) կողմից դրա անհրաժեշտության վերաբերյալ նախնական եզրակացություն չի ներկայացվել: Մինչդեռ հնարավոր են իրավիճակներ, երբ զորակոչիկները ցանկանան բողոքարկել զինկոմիսարիատի բժշկական հանձնաժողովի (նաև ԱՊ ԶԲՀ) եզրակացությունը.
2) ԿԲՀ-ն չի կարող սեփական նախաձեռնությամբ կամ զորակոչիկի դիմումի հիման վրա լրացուցիչ, ստուգիչ կամ հսկողական հետազոտության ուղեգրել նույնիսկ այն դեպքերում, երբ փաստաթղթերի ուսումնասիրությամբ առաջանում է անհրաժեշտություն:

Ելնելով վերոգրյալից՝ առաջարկում ենք Հավելվածի 39-րդ կետը լրացնել հետևյալ բովանդակությամբ նոր նախադասությամբ. Եթե զորակոչիկը համաձայն չէ իր՝ զինվորական ծառայության պիտանելիության վերաբերյալ զինկոմիսարիատի բժշկական հանձնաժողովի (նաև ԱՊ ԶԲՀ) կողմից կայացված եզրակացությանը, կարող է փորձաքննություն անցել ԿԲՀ-ի կողմից, եթե դրա վերաբերյալ բողոք կամ դիմում է ներկայացրել:

Առաջարկվում է նաև Հավելվածի 41-րդ կետում Առանձին դեպքերում, ախտորոշումը բառերը փոխարինել «Ախտորոշումը» բառով: Առաջարկվում է նաև նույն կետում դեպքում, բառից հետո ավելացնել ինչպես նաև բավարար տվյալների բացակայության կամ համապատասխան գործիքային հետազոտություն  անցած չլինելու դեպքում բառերը:

8. Հավելվածի 43-րդ կետով սահմանված է, որ պարտադիր զինվորական ծառայության զորակոչվելուն խան​​գա​րող և դժվար բուժվող հիվանդություններ ունեցող զո​րա​կո​չիկ​նե​րին օրենքով սահմանված  կարգով տրվում է տարկետում` 3 տարի ժամկետով: Զո​րա​կո​չից առող​ջական վի​ճակի պատճառով 3 տարի ժամկետով տար​կե​տում կար​ող է տրվել մեկ ան​գամ, որից հետո՝ առողջական վիճակը նկատի ունենալով, նրանք կամ զորակոչվում են կամ ոչ պիտանի են ճանաչվում զինվորական ծառայության համար և հաշ​վառ​վում պա​​​հես​տա​զո​րում: Վերը նշված կարգավորումը բխում է «Զինվորական ծառայության և զինծառայողի կարգավիճակի մասին» ՀՀ օրենքի 23-րդ հոդվածի 3-րդ մասի պահանջներից:

Մինչդեռ, Հավելվածի 42-րդ կետով սահմանված է, որ պարտադիր զինվորական ծառայության զորակոչվելուն ժա​մա​նակավորապես խանգարող, բայց բուժման ենթակա հիվան​դու​թյուն​ներ ունեցող զորակոչիկներին օրենքով սահմանված կարգով տրվում է տարկետում` մինչև մեկ տարի ժա​մ​կե​տով: Սույն կետում չի նշվում, թե քանի անգամ կարող է մինչև մեկ տարի ժամկետով տարկետում ստանալ:

Ելնելով վերոգրյալից, առաջարկում ենք Հավելվածի 42-րդ կետը, Հավելվածի 43-րդ կետի օրինակով, համապատասխանեցնել «Զինվորական ծառայության և զինծառայողի կարգավիճակի մասին» ՀՀ օրենքի 23-րդ հոդվածի 2-րդ մասի պահանջներին: Ըստ այդմ, առաջարկում ենք Հավելվածի 42-րդ կետը լրացնել հետևյալ բովանդակությամբ նախադասությամբ. «Զո​րա​կո​չից առող​ջական վի​ճակի պատճառով մինչև մեկ տարի ժամկետով տարկետում կարող է տրվել երեք անգամ. որից հետո, առողջական վիճակը նկատի ունենալով, նրանք կամ զորակոչվում են կամ ոչ պիտանի են ճանաչվում զինվորական ծառայության համար և հաշ​վառ​վում պա​​​հես​տա​զո​րում:»:

9. Հավելվածի 44-րդ կետով սահմանված է, որ հայտարարված զորակոչի ընթացքում 24 տարին լրացող և առող​ջա​կան վիճակի պատ​ճառով զին​վո​րական ծառայության համար առաջին ան​գամ ԿԲՀ-ի կողմից ժամանա​կա​վո​րա​պես ոչ պիտանի ճանաչված զորակոչիկները (բացառությամբ` աս​պի​րան​​տուրա ավար​տած​ները) ազատվում են զինվորական ծառայությունից և ենթակա են հաշվառման ՀՀ ԶՈՒ պահեստազորում:

Տվյալ կարգավորումը վերաբերում է միայն հայտարարված զորակոչի ընթացքում 24 տարին լրացող զորակոչիկներին, մինչդեռ նման կարգավորում պետք է նախատեսել նաև արդեն 24 տարին լրացած և առող​ջա​կան վիճակի պատ​ճառով զին​վո​րական ծառայության համար առաջին ան​գամ ԿԲՀ-ի կողմից ժամանա​կա​վո​րա​պես ոչ պիտանի ճանաչված զորակոչիկների վերաբերյալ:

  Ելնելով վերոգրյալից՝ առաջարկում ենք Հավելվածի 44-րդ կետում «Հայտարարված» բառը փոխարինել «24 տարին լրացած, ինչպես նաև հայտարարված» բառերով:

10. Հավելվածի 48-րդ հոդվածով սահմանված է, որ այն զորակոչիկները, որոնք հայտարարված զորակոչի ընթացքում հետազոտությունների արդյունքում ճանաչվում են պիտանի զինվորական ծառայությանը սահմանափակումով հինգ և ավելի տարբեր հիվանդություններով, ճանաչվում են բուժման կարիք ունեցող և նրանց տրվում է տարկետում մինչև մեկ տարի ժամկետով` բուժման նպատակով:

Այս թեմային նույնպես անդրադարձ է կատարվել «2017 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին տարեկան հաղորդման մեջ: 

Մասնավորապես առաջարկվել է սահմանել «հիվանդությունների որակական փունջ» (այլ ոչ թե որոշակի հիվանդությունների քանակ) ունենալու դեպքում անձին զինվորական ծառայության զորակոչելու գնահատման մեխանիզմը և իրավական հիմքերը:
Առաջարկվում է այս կարգավորումն ամրագրել Նախագծում:

11. Հավելվածի 61-րդ կետի համաձայն՝ Հոսպիտալային ռազմաբժշկական հանձնաժողովի անդամները պարտավոր են զննել փորձաքննվողին, ուսումնասիրել հիվանդության պատմագրի, ինչպես նաև ներկայացված այլ փաստաթղթերի տվյալները, որից հետո հաձնաժողովի անդամների ձայների մեծամասնությամբ տալ եզրակացություն ըստ սահմանված կարգի։

Անհրաժեշտ է նկատի ունենալ, որ ՀՌԲՀ-ի ընդունած եզրակացությունները հիմնականում նախնական են և դրանք քննարկվում են Կենտրոնական ռազմաբժշկական հանձնաժողովի կողմից: Ուստի անհրաժեշտ է ապահովել հանձնաժողովի բոլոր անդամների կարծիքների ուսումնասիրությունը վերադաս հանձնաժողովում, քանի որ ԿՌԲՀ-ն կաշկանդված չէ ընդունված եզրակացությամբ:

Ելնելով վերոգրյալից՝ առաջարկվում է Հավելվածի 61-րդ կետը լրացնել հետևյալ բովանդակությամբ նոր նախադասությամբ. Ընդունված եզրակացության հետ համաձայն չլինելու դեպքում հանձնաժողովի անդամն իրավունք ունի ներկայացնել հատուկ կարծիք, որը կցվում է եզրակացությանը::
12. Հավելվածի 67-72-րդ կետերով սահմանվում են ԿՌԲՀ-ի ձևավորման կարգը, բնութագիրը, գործառույթները, լիազորությունները և իրավասությունը, սակայն սահմանված չէ ԿՌԲՀ-ի եզրակացությունների և ցուցումների ընդունման կարգը:

Առաջարկում ենք Հավելվածում հստակ սահմանել ԿՌԲՀ-ի եզրակացությունների և ցուցումների ընդունման կարգը (օրինակ՝ քվեարկության միջոցով):

13. Հավելվածի 72-րդ կետի 1-ին ենթակետում սահմանված է, որ ԿՌԲՀ-ն իրավասու է տեղեկություններ և բժշկական փաստաթղթեր պահանջել ռազմաբժշկական հանձնաժողովներից, զորամասերից, զինվորական և քաղաքացիական հիմնարկներից`  համակողմանի և լիարժեք փորձաքննության, ինչպես նաև փորձաքննություն իրականացնող մարմինների գործունեության արդյունքների քննարկման և գնահատման համար:

«Քաղաքացիական հիմնարկ» հասկացությունը բավական լայն է, և կարող է խնդիր առաջացնել մեկնաբանության տեսանկյունից: Բացի այդ Հավելվածի մյուս դրույթներում օգտագործվում է «քաղաքացիական բուժհիմնարկ» եզրույթը:

Ելնելով վերոգրյալից, ինչպես նաև ձևակերպումների միասնականությունն ու հստակությունն ապահովելու նպատակով՝ առաջարկում ենք Հավելվածի 72-րդ կետի 1-ին ենթակետում «հիմնարկներից» բառը փոխարինել «բուժհիմնարկներից» բառով:

14. Հավելվածի 5-րդ կետում սահմանված է, որ Հայաստանի Հանրապետության բարձրագույն ուսումնական հաստատություններում բակալավրի կամ դիպլոմավորված մասնագետի կամ ինտեգրացված կրթական ծրագրով առկա ուսուցմամբ սովորող և Հայաստանի Հանրապետության պաշտպանության նախարարության հետ ուսումնառության ընթացքում զինվորական պատրաստություն անցնելու և ուսումնառության ավարտից հետո Հայաստանի Հանրապետության պաշտպանության նախարարության կողմից նշված վայրում և պայմաններով զինվորական ծառայություն անցնելու քաղաքացիաիրավական բնույթի պայմանագիր կնքած քաղաքացիների փորձաքննությունն իրականացվում է Ցանկի II սյունակով: 

Հավելվածի 74-րդ կետով սահմանված են ՌՈՒՀ-երի ընդունելության ռազմաբժշկական հանձնաժողովի գործառույթները, որոնց մեջ բացակայում է վերը նշված քաղաքացիների փորձաքննությունն իրականացնելու գործառույթը: Մինչդեռ, «Նպատակային ուսումնառության համար քաղաքացուն պարտադիր զինվորական ծառայության զորակոչից տարկետում տալու և տրված տարկետումը դադարելու պայմանները սահմանելու մասին» ՀՀ կառավարության որոշման նախագծի 1-ին հավելվածի 2-րդ կետում սահմանված է, որ դիմում ներկայացրած քաղաքացիների առողջական վիճակի փորձաքննությունն իրականացվում է ռազմաուսումնական հաստատությունների դիմորդների համար սահմանված կարգով:

Ելնելով վերոգրյալից՝ առաջարկում ենք Հավելվածի 74-րդ կետում ավելացնել 4-րդ ենթակետ՝ հետևյալ բովանդակությամբ. «4) իրականացնում է Հայաստանի Հանրապետության բարձրագույն ուսումնական հաստատություններում բակալավրի կամ դիպլոմավորված մասնագետի կամ ինտեգրացված կրթական ծրագրով առկա ուսուցմամբ սովորող և Հայաստանի Հանրապետության պաշտպանության նախարարության հետ ուսումնառության ընթացքում զինվորական պատրաստություն անցնելու և ուսումնառության ավարտից հետո Հայաստանի Հանրապետության պաշտպանության նախարարության կողմից նշված վայրում և պայմաններով զինվորական ծառայություն անցնելու քաղաքացիաիրավական բնույթի պայմանագիր կնքած քաղաքացիների փորձաքննությունը:»:

15. Հավելվածի 81-րդ կետի 1-ին  ենթակետով սահմանված է, որ պարտադիր ժամկետային ծառայության շարքային կազմի զինծառայողներին ռազմաբժշկական փորձաքննության ուղարկելու իրավասություն ունեն զորամասի հրամա​նա​տար​ը (ՊՆ կառուցվածքային ստորաբաժանման ղեկավարը), ԿՌԲՀ-ի նախագահը, ՀՀ ԶՈՒ ռազմաբժշկական վարչության պետը, ռազմական հաստատության պե​տը, զինվորական դա​տա​խա​զու​​թյունը, քննչական մարմինները (քրեական գործի շրջանակներում) և դատա​րան​նե​րը, իսկ նույն կետի 2-րդ ենթակետի համաձայն՝ սպաներին, ենթասպաներին և պայմանագրային շարքային  կազմի զինծառայողներին՝ զորամասի հրամանատարը (ՊՆ կառուցվածքային ստորաբաժանման ղեկավարը), ԿՌԲՀ-ի նախագահը, զին​վո​​րա​​կան դատա​խազությունը, քրեական հետապնդում իրականացնողները (քրեական գործի շրջանակներում) և դատարանը։

Պետք է նշել, որ դատախազությունը քրեական վարույթ իրականացնող մարմին չի հանդիսանում, իսկ քննչական մարմինների, ինչպես նաև դատարանների լիազորությունները սահմանված են ՀՀ քրեական դատավարության օրենսգրքով: 

Բացի այդ, ռազմաբժշկական փորձաքննություն կարող է նշանակվել նաև մինչև քրեական գործի հարուցումը:

Ելնելով վերոգրյալից՝ առաջարկում ենք Հավելվածի 81-րդ կետի 1-ին ենթակետից հանել , զինվորական դա​տա​խա​զու​​թյունը, քննչական մարմինները (քրեական գործի շրջանակներում) և դատա​րան​նե​րը բառերը, իսկ Հավելվածի 81-րդ կետի 2-րդ ենթակետից հանել , զին​վո​​րա​​կան դատա​խազությունը, քրեական հետապնդում իրականացնողները (քրեական գործի շրջանակներում) և դատարանը բառերը:

16. Հավելվածի 95-րդ հոդվածով սահմանվում է, որ փորձաքննական եզրակացությունները (զինծառայողների հիվանդությունների, վնասվածքների և խեղումների զինծառայության հետ պատճառական կապի համար) կայացնելիս ԿՌԲՀ-ը հիմք է ընդունում զորամասի հրամանատարի տեղեկանքը` դեպքի հանգամանքների վերաբերյալ, իսկ դեպքի առթիվ քրեական վարույթ իրականացվելու դեպքում` վարույթի շրջանակներում պարզված հանգամանքները:

Հաշվի առնելով այն հանգամանքը, որ ծառայողական քննության ընթացքում զինծառայողն ապահովված է որոշակի իրավունքներով և իրավունք ունի իրեն առնչվող դեպքի վերաբերյալ ներկայացնել բացատրություններ՝ անհրաժեշտ ենք համարում, որ պատճառական կապը որոշելիս ծառայողական քննության առկայության դեպքում հաշվի առնվի նաև ծառայողական քննության եզրակացությունը:

Ելնելով վերոգրյալից՝ առաջարկում ենք Հավելվածի 95-րդ կետում՝ վերաբերյալ, բառից հետո լրացնել հետևյալ բառերը. ծառայողական քննություն անցկացված լինելու դեպքում՝ նաև ծառայողական քննության եզրակացությունը բառերը:

Դրան համապատասխան՝ առաջարկվում է նաև 98-րդ կետի 1-ին ենթակետի մասին բառից հետո ավելացնել ,ծառայողական քննություն անցկացված լինելու դեպքում՝ նաև ծառայողական քննության եզրակացության պետճենը:

17. Հավելվածի 109-րդ կետի 2-րդ ենթակետով սահմանվում է, որ ԿՌԲՀ-ի եզրակացության պատճենը ուղարկվում է նաև փորձաքննվողի ծառայության (աշխատանքի) վայր: Բացի այդ, Հավելվածում անձանց առողջական տվյալների խորհրդապահությունը պահպանելու որևէ կարգ սահմանված չէ:

Այս կապակցությամբ հարկ է նկատել, որ նշված խնդրին Մարդու իրավունքների պաշտպանը անդրադարձել է թիվ 1/3601-17 բողոքի կապակցությամբ կայացված՝ մարդու իրավունքների և ազատությունների խախտման առկայության մասին որոշմամբ: Նշված որոշմամբ մեջբերվել էր միջազգային փաստաթղթերում ամրագրված այն դրույթը, համաձայն որի՝ առողջական տվյալները, որոնց վրա տարածվում է  բժշկական խորհրդապահություն պահպանելու անհրաժեշտություն, պետք է պահվեն գործատուի կողմից պահվող այլ անձնական տվյալներից անջատ: Գործատուի բուժծառայության անդամ չհանդիսացող անձանց կողմից այդ տվյալներին հասանելի լինելը կանխելու ուղղությամբ պետք է իրականացվեն տեխնիկական և կազմակերպչական անվտանգության միջոցառումներ: Առողջական տվյալները պետք է միայն հասանելի լինեն և մշակվեն այն անձանց կողմից, որոնց համար սահմանված է բժշկական խորհրդապահություն պահպանելու պարտավորություն:
Մարդու իրավունքների պաշտպանը վերը նշված որոշմամբ արձանագրել էր, որ գործատուն պետք է աշխատողների առաղջական վիճակի վերաբերյալ տվյալները պահի այլ տվյալներից անջատ և միայն բժշկական խորհրդապահություն պահելու պարտականություն ունեցող անձնակազմի միջոցով: Բացի այդ գործատուն պետք է հատուկ տեխնիկական և կազմակերպչական անվտանգության միջոցների գործադրմամբ ապահովի, որ աշխատողների բժշկական տվյալները հասանելի չդառնան այլ աշխատողների: Այդպիսի միջոցառումներ կարող են համարվել ինչպես հատուկ փակ պահարաններում պահելը, այնպես էլ այդ տվյալների վրա «գաղտնի է», «ենթակա չէ բացահայտման» նշագրումների կատարումը: 

Պաշտպանն արձանագրել էր նաև, որ անձի առողջական վիճակի վերաբերյալ՝ ԿՌԲՀ֊ի կողմից հաստատված որոշումը և հիվանդության վկայականը պետք է ուղարկվի զորամասի բժշկական խորհրդապահություն պահելու պարտականություն ունեցող պաշտոնատար անձին (օրինակ՝ բուժծառայության պետին):

   Ելնելով վերոգրյալից՝ առաջարկում ենք Հավելվածում նախատեսել վերը նշված կարգավորումներից բխող հստակ մեխանիզմներ՝ կանխելու անձանց առողջական տվյալների խորհրդապահության հնարավոր սահմանափակումները:

18. ՀՀ պաշտպանության նախարարի 2013 թվականի ապրիլի 8-ի թիվ 410-Ն հրամանի 72.1-րդ կետի համաձայն՝  առողջական վիճակի վերաբերյալ գանգատի առկայության դեպքում բժշկական զննության ենթակա են նաև պարտադիր զինվորական ծառայության ժամկետը լրանալու կապակցությամբ զինվորական ծառայությունից արձակվող ժամկետային զինծառայողները:

    Այս դրույթը չի ներառվել Նախագծում, որի արդյունքում զինծառայողները զրկվում են  զինվորական ծառայության ժամանակ ստացված հիվանդության կապակցությամբ հետազոտում և բուժում ստանալու իրավունքից: Այս խնդրի վերաբերյալ անդրադարձ էր կատարվել նաև «2017 թվականի ընթացքում Հայաստանի Հանրապետության մարդու իրավունքների պաշտպանի գործունեության, մարդու իրավունքների և ազատությունների պաշտպանության վիճակի մասին տարեկան հաղորդման մեջ: Մասնավորապես, առաջարկվել էր. Կառավարության որոշմամբ սահմանել, որ պարտադիր ժամկետային զինծառայողները ժամկետը լրանալու կապակցությամբ զինվորական ծառայությունից արձակվելու դեպքում իրավունք ունեն պահանջել հետազոտություն անցնել զորամասի բուժկետում կամ զինվորական հոսպիտալում: Բուժման կարիք պահանջող հիվանդության հայտնաբերման դեպքում նրանց տրվում է ուղեգիր անվճար բուժում ստանալու համար։:

Առաջարկվում է սույն կարգավորումն ամրագրել Նախագծում:

19. Նախագծում առկա են նաև մի շարք տեխնիկական թերություններ և վրիպակներ, որոնք կարող են քննարկվել աշխատանքային կարգով:
«Զինվորական ծառայության համար քաղաքացու կամ զինծառայողի պիտանիության աստիճանը որոշող հիվանդությունների ցանկը, ինչպես նաև քաղաքացու կամ զինծառայողի առողջական վիճակին հակացուցված զինվորական ծառայության պայմանները սահմանելու մասին» ՀՀ կառավարության որոշման նախագիծ
1. Նախագծի 1-ին հավելվածի և ՀՀ պաշտպանության նախարարի 2013 թվականի ապրիլի 8-ի թիվ 410-Ն հրամանի 1-ին հավելվածի համադրման արդյունքում պարզվել է, որ կատարվել են լաբորատոր-գործիքային ցուցանիշների փոփոխություններ, սակայն ներկայացված չեն դրանց փոփոխման անհրաժեշտության վերաբերյալ հիմնավորումներ, ինչպես նաև չի ներկայացվել ուսումնասիրությունների արդյունք այն մասին, որ այդ փոփոխությունների արդյունքում զինվորական ծառայությանը սահմանափակումով պիտանի ճանաչվող քաղաքացիների առողջական վիճակը չի վատթարանա զինվորական ծառայության ընթացքում:

Այսպես՝

1) Գործող իրավական ակտի հիվանդությունների և ֆիզիկական թերությունների ցանկի 36-րդ հոդվածի մեկնաբանություններում արձանագրված է, որ 3-րդ աստիճանի կիֆոզի ծռվածության անկյունը կազմում է 66-80 աստիճան՝ առանց ողների օստեոխոնդրոպաթիայի նշանների, կամ 61-68 աստիճան՝ ողների օստեոխոնդրոպաթիայի առկայությամբ, իսկ Հավելվածում ծռվածության անկյունը կազմում է 68-80 աստիճան կամ 61-67 աստիճան՝ առնվազն 3 սեպաձև ողերի առկայությամբ. 

2) Ցանկի 42-րդ հոդվածի «գ» կետի մեկնաբանություններով մատնանշված կետով փորձաքննվում է երկրորդ աստիճանի hallux-valgus-ը, երբ առաջին մատի առանցքի թեքվածությունը առաջին նախագարշապարային ոսկրի նկատմամբ 20-29 է: Առաջին աստիճանի hallux-valgus-ը, երբ առաջին մատի առանցքի թեքվածությունը առաջին գարշապարային ոսկրի նկատմամբ 15-19 է, կիրառվում է 43-րդ հոդվածի «դ» կետը: Իսկ Հավելվածով ցուցանիշները փոփոխվել են, և 42-րդ հոդվածի «գ» կետով փորձաքննվում է երկրորդ աստիճանի hallux-valgus-ը, երբ առաջին մատի առանցքի թեք​վածությունը առաջին նախագարշապարային ոսկրի նկատմամբ 30-39 է: Առա​ջին աստիճանի hallux-valgus-ը, երբ առաջին մատի առանցքի թեքվա​ծությունը առաջին գարշապարային ոսկրի նկատմամբ 20-29 է, կիրառ​վում է 43 «դ» կետը. 

3) Ցանկի 30-րդ հոդվածի պարզաբանումներում բարորակ հիպերբիլիռուբինեմիայով զորակոչիկները, եթե նրանց արյան մեջ անուղղակի բիլիռուբինը մինչև 25 մկմոլ/լ է, ճանաչվում են պիտանի` սահմանափակումով: Եթե արյան մեջ անուղղակի բիլիռուբինը կայուն 25 մկմոլ/լ-ից ավելի է, ապա զորակոչիկներին տրվում է տարկետում մինչև մեկ տարի, որից հետո նշանակվում է կրկնակի փորձաքննություն, իսկ զինծառայողները պիտանի չեն և փորձաքննվում են ըստ «բ» կետի: Իսկ ըստ Հավելվածի՝ փորձաքննվողները ճանաչվում են «Սահմանափակումով պիտանի է զինվորական ծառայության համար», երբ բարորակ բիլիռուբինեմիայի դեպքում արյան մեջ անուղղակի բիլիռուբինը կայուն 30-ից մինչև 40 մկմոլ/լ է ։ 

4) Փոփոխության է ենթարկվել նաև մոտոր-էվակուատոր ֆունկցիայի դանդաղման ցուցանիշը և այլն:

Այս առումով Մարդու իրավունքների եվրոպական դատարանը նշել է, որ չնայած այն հանգամանքին, որ պետությունն է որոշում զորակոչիկների առողջության և պիտանելիության չափանիշները, սակայն զորակոչիկները պետք է ֆիզիկապես և հոգեպես պատրաստ լինեն զինվորական ծառայության առանձնահատկություններով պայմանավորված փոփոխությունների մարտահրավերներին, ինչպես նաև զինված ուժերի անդամներին բնորոշ պարտականությունների և պատասխանատվության բարձրացմանը: Երիտասարդ առողջ մարդու համար զինվորական ծառայությունը կարող է որևէ խնդիր չառաջացնել, մինչդեռ այն կարող է լուրջ բեռ դառնալ անձի համար, ով առողջական խնդիրների պատճառով չունի բավարար ֆիզիկական տոկունություն: Հետևաբար, հաշվի առնելով զինվորական ծառայության պահանջները, պետությունները պետք է միջոցներ ձեռնարկեն ներդնելու զորակոչիկի փաստացի առողջական վիճակը բժշկական փորձաքննությամբ ստուգելու չափանիշներ, որպեսզի նրանց առողջությունը զինվորական ծառայության ընթացքում վտանգի չենթարկվի:

Ելնելով վերոգրյալից՝ առաջարկում ենք ներկայացնել հիմնավորումներ վերը նշված փոփոխությունների անհրաժեշտության վերաբերյալ:

2. Հավելվածի  38-րդ, 49-րդ և 56-րդ հոդվածների մեկնաբանություններում նշված է, որ պլանային վիրահատության ցուցումը խոչընդոտ չէ պարտադիր զինվորական ծառայության համար: Միևնույն ժամանակ, կարգավորում նախատեսված չէ պլանային վիրահատության կարիք ունեցողների՝ պլանային վիրահատություն անցնելու ժամկետի վերաբերյալ:

Ուստի առաջարկվում է վերը նշված հոդվածների մեկնաբանություններում Պլանային վիրահատության ցուցումը խոչընդոտ չէ պարտադիր զինվորական ծառայության համար: նախադասությունը փոխարինել հետևյալ նոր պարբերությամբ. Եթե մինչև զորակոչի սկսվելը զինկոմիսարիատի կողմից զորակոչիկին չի առաջարկվել  վիրահատության, պլանային վիրահատության ցուցման առկայության դեպքում, զորակոչիկին առաջարկվում է իրականացնել վիրահատություն և տրամադրվում է տարկետում մինչև մեկ տարի ժամկետով: Եթե զորակոչիկը հրաժարվում է վիրահատությունից, ապա պլանային վիրահատության ցուցումը խոչընդոտ չէ պարտադիր զինվորական ծառայության զորակոչելու համար::

3. Հավելվածում օգտագործվում են եզրույթներ, որոնց հասկացությունը չի բացահայտվում և կարող է տարակերպ մեկանաբությունների առիթ հանդիսանալ: Օրինակ՝ հաճախակի սրացում (53-րդ, 65-րդ, 67-րդ հոդվածներ), երկարատև բուժում (5-րդ հոդված), երկարատև ստացիոնար բուժում չպահանջող (88-րդ հոդված):

Վերը նշված եզրույթների տարակերպ մեկնաբանությունները բացառելու նպատակով՝ առաջարկում ենք հոդվածների մեկնաբանություններում բացահայտել վերը նշված եզրույթների հասկացությունները:
4. Հավելվածի 12-րդ հոդվածի գ կետի մեկնաբանության 2-րդ պարբերության համաձայն՝ մենինգակոկային վարակ տարած զորակոչիկներին տրվում է տարկետում, եթե բուժման ավարտից անցել է առնվազն 3 ամիս: Տար​կետման ավարտից հետո նրանց պիտանիության հարցը որոշ​վում է ըստ նյարդային համակարգի ֆունկցիաների խանգարման ար​տա​հայտ​​վածության: Ստացվում է, որ եթե բուժումից երեք ամիս քիչ է անցել զորակոչիկը տարկետում չի ստանում, մինչդեռ առավել տրամաբանական կլինի, որ բուժմանը հաջորդող որոշակի ժամանակահատվածում անձը չզորակոչվի պարտադիր ժամկետային զինվորական ծառայության:

Ելնելով վերոգրյալից՝ առաջարկում ենք Հավելվածի 12-րդ հոդվածի գ կետի մեկնաբանության 2-րդ պարբերության 1-ին նախադասության առնվազն բառը փոխարինել մինչև բառով:

5. Հավելվածի 103-րդ հոդվածի 3-րդ ենթակետի մեկնաբանության 2-րդ  պարբերության համաձայն հնարավոր են իրավիճակներ, երբ անհրաժեշտություն առաջանա հղիներին փորձաքննել նաև այլ մասնագետների կողմից:

Ուստի առաջարկում ենք Հավելվածի 103-րդ հոդվածի 3-րդ ենթակետի մեկնաբանության 2-րդ  պարբերության նյարդաբանի բառից հետո ավելացնել և անհրաժեշտության դեպքում՝ նաև այլ բժիշկ մասնագետների բառերը:
	Ընդունվել է:

Ընդունվել է, 6-րդ կետը խմբագրվել է:
Ընդունվել է մասամբ, 12-րդ կետը խմբագրվել է:

Ընդունվել է մասամբ, 19-րդ կետը լրացվել է նոր նախադասությամբ:

33-րդ կետում խոսք չի գնում փորձաքննության հիմքերի մասին, այլ կարգավորվում է անձի ներկայությամբ կամ առանց դրա փորձաքննության իրականացման մասին: Այդ առումով 33-րդ կետը խմբագրվել է:
Չի ընդունվել, քանի որ առաջարկվող լրացումը 36-րդ կետի կարգավորման առարկայից դուրս է, միաժամանակ համապա-տասխան կարգավորում է սահմանվել 41-րդ կետում:
Ընդունվել է, 39-րդ կետում կատարվել է կարգավորիչ լրացում, իսկ 41-րդ կետում կատարվել են համապատասխան խմբագրումներ:
Ընդունվել է, 42-րդ կետում կատարվել է համապատասխան լրացում:

Ընդունվել է մասամբ, 44-րդ կետը խմբագրվել է:

Չի ընդունվել, քանի որ անձի առողջական վիճակի գնահատման առումով քանակն արդեն ենթադրում է համապատասխան որակ:

Ընդունվել է, կատարվել է լրացում:

Ընդունվել է, 70-րդ կետում կատարվել է անհրաժեշտ լրացում:

Ընդունվել է, կատարվել են համապատասխան խմբագրումներ:

Ընդունվել է մասամբ, անհրաժեշտ կարգավորում է նախատեսվել 74-րդ կետի 2-րդ ենթակետում:

Ընդունվել է, 81-րդ կետը խմբագրվել է:
Ընդունվել է, 95-րդ և 98-րդ կետերում նախատեսվել են անհրաժեշտ կարգավորումներ:

Ընդունվել է, լրացվել է նոր 110-րդ կետով:

Ընդունվել է, 82-րդ կետում կատարվել է համապատասխան լրացում:
Ընդունվել է, աշխատանքային կարգով թերությունները վերացվել են:

Հիվանդությունների ցանկը և դրանց չափորոշիչները քննարկվել և համաձայնեցվել են ՀՀ առողջապահության նախարարության գլխավոր և առաջատար մասնագետների, ԵՊԲՀ համապատասխան ամբիոնների վարիչների հետ: Ինչ վերաբերում է փոփոխված չափորոշիչներով զինվորական ծառայության կազմակերպմանը, ապա սահմանված՝ անձի առողջական վիճակով պայմանավորված սահմանափա-կումների բնութագրերը և չթույլատրվող ֆիզիկական վարժությունները հնարավորու-թյուն են տալու պատշաճ կազմակերպել առողջական խնդիրներ ունեցող զինծառայողների ծառայությունը: 
Չի ընդունվել, քանի որ առաջարկվող ձևակերպումը կարող է հանգեցնել արդեն իսկ տրված տարկետման ժամկետից հետո կրկին անգամ տարկետումների տրման անհրաժեշտության:
Հաճախակի սրացումների քանակը տրված է 53-րդ, 65-րդ, 67-րդ հոդվածների մեկնաբանու-թյուններում: Ինչ վերաբերում է բուժումների ժամկետներին, ապա դրանք դիտարկվում են առողջապահության համակար-գում ընդունված արտահայտու-թյուններով: 
Ընդունվել է մասամբ, 12-րդ հոդվածի գ կետի մեկնաբանության 2-րդ պարբերությունը խմբագրվել է:
Ընդունվել է:

